
1 Crynodeb 

Mae Fferm Lan, Cynwyl Elfed, Caerfyrddin yn fferm ucheldir organig 172 hectar sy’n rhedeg 120 o fuchod 

sugno Limousin du sy’n cynhyrchu lloeau 10-14 mis oed i’w gwerthu. Mae 10ha pellach o goetir ar y fferm 

sy’n rhan o gynllun Mynediad Glastir. Mae tua hanner y fferm wedi’i meddiannu gan y perchennog a 

hanner yn cael ei rhentu, y cyfan o fewn pedair milltir o’r fferm. Mae da byw arall ar y fferm yn cynnwys 

defaid cadw am uchafswm o bedwar mis dros y gaeaf. 

Roedd y fuches wreiddiol yn seiliedig ar eneteg gwartheg Cymreig Du a theirw Charolais. Defnyddiwyd 

tarw Limousin du i gynhyrchu gwartheg cyfnewid. Yn y pedair blynedd diwethaf, mae defnydd wedi’i 

wneud o AI i fagu benywod cyfnewid gan ddewis teirw Limousin Du yn bennaf gyda’r nodweddion EBV a 

ganlyn: rhwyddineb bwrw lloeau uniongyrchol da, nodweddion mamol 25% uchaf, rhwyddineb bwrw 

lloeau mamol cadarnhaol, ffigyrau twf 200 diwrnod a 400 diwrnod yn y 10% uchaf. Bellach, defnyddir AI 

ar grŵp o 40 o fuchod sy’n bwrw lloeau o fewn cyfnod o dair wythnos, er mwyn symud tuag at gyfnod 

gofyn tarw mwy cywasgedig. Defnyddir teirw Limousin Du ar y 60 o fuchod a’r 20 heffer sy’n weddill. 

Mae Phil Jones o Fferm Lan wedi gafael ar bob cyfle i wella ei fuches dros y saith mlynedd ddiwethaf, gan 

ddechrau gyda mynd i’r afael â Dolur Rhydd Feirysol Buchol (BVD) yn 2010, gan ddilyn hynny drwy wella 

ei gyfleusterau trin a buddsoddi mewn cloriannau pwyso. Roedd hyn yn erbyn cefndir o newidiadau o 

eneteg frodorol i eneteg gyfandirol ynghyd â defnyddio tadau EBV twf uchel i gynhyrchu heffrod cyfnewid. 

Bellach, mae ffermwyr cig eidion sydd wedi derbyn y neges i ddefnyddio teirw EBV twf uchel yn eu buchesi 

yn wynebu benywod cyfnewid sydd â maint aeddfed cynyddol, gyda’r gost ychwanegol o gynnal buchod 

trymach (mwy). Cred nifer o ffermwyr bod buchod mwy yn cynhyrchu lloeau trymach ac yn werth mwy 

fel buchod hesb, ond mae’r prosiect hwn yn profi’r egwyddor mai’r buchod ysgafnach mewn buches sydd 

mewn gwirionedd yn fwyaf effeithlon. 

 

Mae ffermio organig yn cyfyngu capasiti cynhyrchu pob hectar yn Fferm Lan, ac mae stociau silwair 

cyfredol fwy neu lai yn ddigonol i oroesi’r gaeaf. Felly, ni fyddai croeso i gynnydd mewn gofynion porthiant 

cynnal a lefel deunydd sych (h.y. gofynion porthi buchod trymach). 

 

Prif amcanion y Prosiect Fferm Ffocws:  

1. Gwerthuso newidiadau mewn pwysau buchod aeddfed ac effeithlonrwydd buchod yn nhermau 

pwysau’r lloeau wrth ddiddyfnu fel canran o bwysau’r buchod. 

2. Asesu gwerth heffrod cyfnewid sy’n bwrw lloeau yn ddyflwydd oed yn hytrach nag yn dair oed 

3. Lleihau cyfnod lloea’r fuches. 

Dyheadau busnes: 

Buches fwy effeithiol, proffidiol drwy redeg buches sydd â phwysau buchod tebycach. 

Symud i bwysau buchod aeddfed is gan arwain at gostau cynnal is i’r buchod, gan gynyddu effeithlonrwydd a 

phroffidioldeb a lleihau allyriadau nwyon tŷ gwydr hefyd. 

Darganfyddiadau’r prosiect 

Mae’r data sydd wedi’i gasglu yn Fferm Lan wedi profi mai buchod ysgafnach yw’r mwyaf effeithlon yn nhermau 

pwysau lloeau wrth ddiddyfnu fel canran o bwysau’r buchod. 

1. Maint y buchod 

 Mae buwch sy’n pwyso 700kg+ yn costio £50 yr un y flwyddyn yn ychwanegol i’w chynnal na buwch 500kg1. 

Mae gan Lan 9 buwch sy’n pwyso dros 700kg. Byddai cyfnewid y rhain am fuchod 500kg yn arbed £450 i’r 

busnes bob blwyddyn, heb unrhyw golled mewn cynhyrchiant. 

 Effeithlonrwydd buchod yn Lan: buchod dan 550kg oedd y rhai mwyaf effeithlon yn y fuches. 

Mae gostyngiad mewn maint buchod yn Lan yn rhoi opsiwn i Phil gynyddu maint y fuches, heb gynyddu costau 

mewnbwn. 

Mwy o allbwn: dylai cadw 30 yn fwy o fuchod gynhyrchu 30 yn fwy o loeau bob blwyddyn, os yw’r buchod yn 

gweithredu ar eu gorau. Wedi’u prisio yn £700 yr un, dylai hyn gynhyrchu £21,000 yn ychwanegol. 

Costau cynnal is: wrth gymharu buwch 750kg gyda buwch 500kg, mae’r galw cynnal yn 25mj/y fuwch/y diwrnod 

yn llai, sydd gyfwerth â £75/y flwyddyn/yr anifail (tua £600 o arbedion dros oes 8 mlynedd buwch). 

2. Cyfnod lloea 

Mae cyfrifiadau’r diwydiant yn dangos bod cyfnod lloea sy’n ymestyn y tu hwnt i 12 wythnos yn costio £3.50 

ychwanegol y diwrnod y fuwch i fenter cig eidion, mewn costau llafur a phorthiant1. 

Yn Lan, mae symud o loea 73% o’r fuches gyfredol mewn 6 wythnos, i 90% mewn 6 wythnos werth tua £4,000 y 

flwyddyn i’r busnes. 

3. Lloea heffrod yn ddyflwydd oed yn hytrach na thair oed 

Gallai lloea yn 24 mis fel yr argymhellir gynhyrchu hyd at 2 lo yn fwy i bob buwch yn ei hoes, a allai fod gyfwerth 

â £4,000 ychwanegol y flwyddyn ar gyfer buches cig eidion Cymreig gref1. 

Bellach, mae 5% o fuches Lan yn lloea yn 24 mis, a ddylai fod gyfwerth â bron i £3,000 yn ychwanegol mewn 

incwm i’r busnes (h.y. o oes llo/buwch ychwanegol)1. 

Byddai cynyddu maint y fuches o 120 i 130, a lloea’r anifeiliaid newydd yn ddyflwydd oed (yn hytrach na thair 

oed) yn arwain at £6,000 ychwanegol y flwyddyn/y fuwch o’r anifeiliaid hyn1, wedi’i ffurfio o arbedion mewn 

costau magu a maint yr elw gros a gynhyrchir. 

4. Dileu BVD yn Fferm Lan 

Mae dileu BVD yn Lan wedi helpu i leihau costau milfeddygol o 16% ac wedi sicrhau bod y fuches hon o 120 yn 

gweithredu’n fwy effeithlon. 

Roedd effaith BVD yn Lan fel a ganlyn: 

 Bu farw tri o loeau gorau Phil o ganlyniad i BVD, wedi’u prisio’n £700 y pen – colled o £2,100 i’r busnes. 

 Mae dileu BVD wedi arwain at ostyngiad radical mewn lefel niwmonia. Nid yw Phil wedi gorfod trin unrhyw 

anifeiliaid ar gyfer niwmonia ers dileu BVD o’r fuches. Mae hyn wedi lleihau defnydd o feddyginiaeth – roedd 

gwrthfiotigion yn costio £480 ar anterth yr haint. 

 Gwellodd LWG lloeau wedi dileu BVD o tua 10kg/pen dros 4 mis wedi diddyfnu wedi’i brisio yn £2.50/kg – 

mae hyn gyfwerth â chyfanswm o £2,500 ar gyfer 100 o loeau. 

 Cynyddodd y gwelliant mewn ffrwythlondeb o 82% i 95% o’r lloeau a fagwyd, gan arwain at 13 yn fwy o loeau 

wedi’u diddyfnu’n llwyddiannus, ar £700 y pen (budd o £9,100 i’r busnes) 

Pwyntiau i’r diwydiant eu hystyried: 

Efallai bod buchod mwy yn edrych yn dda, ond mae profiad yn Lan yn dangos nad ydynt yn werth eu 

cadw. Wrth gymharu’r 10 buwch drymaf gyda’r 10 buwch ysgafnaf, mae hi’n glir bod yr effaith ar 

bwysau diddyfnu lloeau yn fach a’r effaith ar effeithlonrwydd buchod yn anferth (10%). Roedd gan 

fuchod dros 650kg effeithiolrwydd o dan 50%, ac roedd hyn yn gostwng ymhellach i 42% i fuchod dros 

750kg. 

Gall mynd i’r afael ag effeithlonrwydd buchod deimlo’n frawychus, ond mae camau bychain yn 

gwneud gwahaniaeth mawr – dechreuwch drwy bwyso buchod a lloeau a defnyddio’r data i asesu 

perfformiad y busnes. Mae tystiolaeth gadarn o ddata a gesglir flwyddyn ar ôl blwyddyn yn rhoi hyder 

i’r ffermwr gychwyn ar brosiectau perfformiad buches. Dechreuwch drwy wella’r cyfnod lloea, gan 

weithio tuag at yr optimwm o 365 diwrnod. 

Sefydlwch beth yw eich sail weithredu ar hyn o bryd, gosodwch eich targedau dros dro eich hunain ac 

yna gweithiwch tuag at y targedau a ddangosir isod ar gyflymder sy’n addas i’ch buches. 

• Lloea i bob buwch a heffer a roir i’r tarw – 95% 

• Buchod hesb – 5% neu lai 

• Buchod sy’n lloea yn y tair wythnos gyntaf – 65% 

• Cyfnodau rhoi i darw – 9 wythnos ar gyfer buchod a 6 wythnos ar gyfer heffrod 

• Cyfradd marw lloeau o enedigaeth i ddiddyfnu – llai na 3% 

• Lloeau a fagir – 94% (lloeau a fagir i fuchod a heffrod wedi cael tarw) 

• Cyfradd cyfnewid – llai na 15% 

Mae hi’n bwysig sicrhau nad yw unrhyw enillion mewn effeithlonrwydd buchod sugno drwy ddiddyfnu 

llo trymach yn digwydd ar draul cyflwr y corff gydag effaith ddilynol ar ffrwythlondeb. Mae hyn yn 

llawer haws i’w reoli os yw 60%+ o’r fuches yn lloea yn y tair wythnos gyntaf. 

Ni all nifer o fentrau cig eidion ddioddef newidiadau mawr yn gyflym. Mae Lan yn dangos bod mynd 

i’r afael ag effeithlonrwydd buchod yn yr hir-dymor yn cael effaith uniongyrchol yn nhermau rhyddhau 

amser i ganolbwyntio ar agweddau eraill ar y fuches, megis sgorio cyflwr y corff, a bydd buddion 

ariannol sylweddol i hyn yn y tymor canolig i’r tymor hir. 

Mae’n bosib y byddai’n werth ystyried technolegau a ddefnyddir yn y diwydiant llaeth a theilwra’r 

arbenigedd honno i fod yn addas i’ch system cig eidion – ei gwneud iddo weithio i chi. Mae’n bosib na 

fyddai defnyddio’r system Rheoli Atgenhedlu Genus yn addas i chi, ond ystyriwch ddefnyddio AI i 

helpu i leihau cyfnodau lloea ac optimeiddio cyfraddau beichiogi. 

Mae gan BVD effaith negyddol uniongyrchol ar berfformiad ariannol menter cig eidion. Rhagwelir bod 

BVD yn costio rhwng £13 a £31 y fuwch ym Mhrydain. Mae costau ei ddileu yn cael eu gorbwyso’n 

sylweddol gan y buddion, gyda gostyngiad mewn costau milfeddygol, cynnydd yn y lloeau a fagir, gwell 

enillion pwysau byw, a lleihad/dileu niwmonia o’r fuches. 

2 Adolygiad o’r Busnes 

 

Meincnodi Corfforol 

Mae pwysau buchod yn Fferm Lan wedi bod yn cynyddu flwyddyn ar ôl blwyddyn heb gynnydd cyfatebol 

mewn gwerthiant buchod. Mae costau cynnal uwch i fuchod trymach (fel yr amlinellwyd yn Nhaflen 

Wybodaeth Cyswllt Ffermio ‘Gwella Effeithlonrwydd yn y Fuches Fagu’). Mae’r prosiect hwn wedi rhoi 

cyfle i Phil ailystyried y cyswllt rhwng pwysau mamol a phwysau lloeau, h.y. effeithlonrwydd y fuwch. 

 

 Lan 

2014/15 

Lan 

2015/16 

FBS 2015/16 

(Ucheldir) Pob 

buches 

FBS 2015/16 (Ucheldir) 

Traean uchaf 

Buchod i 

Deirw 

95 106 51 56 

Lloeau a 

fagwyd 

0.96 0.92 0.91 0.94 

 

2.1 Canlyniadau Profion 

Er mwyn osgoi ailadrodd, mae canlyniadau’r profion wedi’u hamlinellu’n llawn dan adran 3.2 yn yr 

Adolygiad o’r Prosiect ymhellach ymlaen yn yr adroddiad hwn. 

2.2 Dangosyddion Perfformiad Allweddol (KPIs) 

Y prif KPIs y mae Phil yn cyfeirio atynt ar ei fferm yw: 

 Cyfnod lloea 

 Pwysau aeddfed buwch 

 Nifer yr heffrod sy’n lloea yn ddyflwydd oed  

 Effeithlonrwydd buchod 

Mae’r KPIs hyn oll yn ymwneud â diddordeb Phil mewn Effeithlonrwydd Buchod. Nid yw effeithlonrwydd 

buchod yn rhywbeth sy’n cael ei gofnodi’n helaeth yn y DU ar lefel fferm ac mae Phil wedi gosod ei darged 

ei hun: gwella flwyddyn ar ôl blwyddyn a bod dros 50% bob amser. Hefyd, mae bychod trymach angen 

mwy o adnoddau porthiant i gynnal cyflwr ac atgenhedliad er mwyn cynnal y cyfnod lloea gorau. 

Mewn astudiaeth ddiweddar o naw fferm arddangos yng Ngogledd Iwerddon, cafwyd ffigwr 

effeithlonrwydd buchod cyfartalog o 44%. Os yw geneteg ac amodau magu yn caniatáu, gallai 

cynhyrchwyr cig eidion blaengar yng Nghymru anelu at effeithlonrwydd 70%, sy’n cael ei gyflawni mewn 

gwledydd eraill sy’n effeithlon wrth gynhyrchu cig eidion. 

Mae cynnydd sylweddol wedi’i wneud gyda’r patrwm lloea yn Fferm Lan, gan ddangos gwelliant parhaus 

mewn cyfnod lloea o 404 diwrnod i lawr i 380 diwrnod cyn lleihau ymhellach i 368 diwrnod. Mae hyn yn 

sylweddol llai na chyfartaledd cenedlaethol Cymru o 428 diwrnod. 

Mae 73% o’r fuches yn lloea o fewn 6 wythnos ar hyn o bryd; fodd bynnag, mae’r fferm yn gweithio tuag 

at loea 90% mewn 6 wythnos a 65% o’r fuches yn y 3 wythnos gyntaf. 

Ar hyn o bryd, mae’r cyfnod lloeau yn Lan yn 100 diwrnod, 10 diwrnod yn fwy na’r targed, felly mae mwy 

o waith i’w wneud eto, er gwaetha’r cynnydd ardderchog hyd yma. Nid yw’r adenillion ariannol i’r busnes 

https://businesswales.gov.wales/farmingconnect/sites/farming/files/gwella-effeithlonrwydd-y-fuches-fagu.pdf

wedi’u costio’n llawn eto, ond am bob diwrnod y mae’r cyfnod lloea yn gostwng, mae Fferm Lan yn 

debygol o fod yn arbed hyd at £3.50/y fuwch/y diwrnod, yn seiliedig ar ffigurau’r diwydiant. Fodd bynnag, 

mae Phil yn gwybod eisoes ei fod yn elwa, gan fod cyfnod lloea byrrach wedi rhyddhau cyfnod sylweddol 

o amser y gall ei ail-fuddsoddi i reoli’r fuches. 

Mae cynnydd KPI wedi’i fanylu ymhellach yn adran 3 yr adroddiad hwn. 

 

2.3 Effaith bosib y prosiect ar fusnes 

Y dyhead yw y byddai pwysau aeddfed is buchod yn arwain at gostau cynnal buchod is a chan hynny 

gynyddu effeithlonrwydd a phroffidioldeb. Er enghraifft, gallai Phil gadw 30 yn fwy o fuchod pe byddent 

oll yn y categori 12 ysgafnaf (pwysau cyfartalog o 521kg) o’i gymharu â’r 12 trymaf (pwysau cyfartalog o 

678kg), a chynhyrchu 10,000 mwy o kg o loeau gan gynyddu’r Allbwn Gros ac felly gynyddu Maint yr Elw 

Gros. 

Cyfrifiad: 100 o loeau x pwysau diddyfnu 302kg (12 buwch drymaf) = 30,200 kg 

    130 o loeau x pwysau diddyfnu 315kg (12 buwch ysgafnaf) = 40,950 kg 

Ar yr un pryd, gellid lleihau costau cynnal. Wrth gymharu buwch 750kg gyda buwch 500kg, mae’r galw 

cynnal yn 25mj/y fuwch/y diwrnod yn llai ar gyfer y fuwch ysgafnaf, sydd gyfwerth â £75/y flwyddyn/yr 

anifail (gan arwain at tua £600 o arbedion dros oes 8 mlynedd buwch). 

Bellach, mae Phil yn gweithio tuag at leihau pwysau’r buchod ond nid yw’n meddwl y bydd yn gweld 

gwelliannau mawr am o leiaf dwy flynedd. Byddai’n cymryd sawl tymor i gael y fuches gyfan yn y dosbarth 

pwysau buwch delfrydol (o dan 650kg), gan nad yw Phil yn dymuno gwerthu gormod o’r buchod trymaf, 

nid oes ganddo ddigon o fuchod cyfnewid ac nid yw’n dymuno gwthio’r gost cyfnewid yn rhy uchel. Yn 

raddol, mae’n didoli’r buchod llo pellennig ac mae’n didoli ar sail cyfuniad o bwysau buwch a dyddiad 

lloea. 

Hefyd, bydd yr allbwn ychwanegol o loea’r holl heffrod cyfnewid yn ddyflwydd oed yn y dyfodol yn 

cynyddu’r Allbwn Gros. 

Mae Fferm Lan wedi gweithio’n galed i weithredu a chynnal cyfnod lloea bloc, a chyda rheoli 

ffrwythlondeb yn dynn, mae wedi cyflawni gostyngiad yn y cyfnod lloea o 410 i tua 370 diwrnod. Rhagwelir 

y byddai gostwng y cyfnod lloeau o 40 diwrnod yn arbed o leiaf £140 (am bob diwrnod y mae’r cyfnod 

lloea yn ymestyn y tu hwnt i 365 diwrnod, mae’n costio tua £3.50 y diwrnod)1.  Mae nifer o fuddion o 

leihau’r cyfnod lloea, megis:  

 y buchod mewn cyfnod tebyg yn eu cylch i ddychwelyd i’r tarw, 

 lloeau o faint tebyg er mwyn cynnal tasgau rheoli ac i’w gwerthu, ac felly, 

 defnydd mwy effeithlon o lafur. 

Mae cyfnodau lloea byrrach yn arwain at bwysau diddyfnu trymach, ac mae hefyd yn cyfrannu at 

effeithlonrwydd y buchod2.   

Fel rhan o’r prosiect, defnyddir y system Rheoli Atgenhedlu Genus yn Fferm Lan. Prin y gwelir hyn ar 

ffermydd cig eidion, fodd bynnag, fe’i defnyddir yn aml ar ffermydd llaeth. Mae’r buchod yn cael eu 

cerdded a’u marcio’n ddyddiol gan dechnegydd Genus wedi’i hyfforddi. Bydd unrhyw fuchod sy’n dangos 

arwyddion o wres, os ydynt yn gymwys, yn cael eu dewis i fagu. Mae’r technegydd yn cadw cofnodion 

                                                             
1 Basil Lowman, Arbenigwr Cig Eidion, SAC Consulting 
2 QMS Guide To Improving Suckler Herd Fertility, mailto:lynwen.comins@live.co.uk 

magu a darperir nodiadau wedi’u hargraffu i gwsmeriaid pan fo angen e.e. rhestr o fuchod i’r milfeddyg 

eu gwirio, rhestr i P.D., rhestr o fuchod beichiog yn ôl dyddiad disgwyl. 

Mae hyn wedi helpu Phil i gyflawni’r cyfnodau lloea llai yn Lan. Mae’r cyfnod lloea yn sylweddol is na 

chyfartaledd Cymru o 428 diwrnod, ac mae’n agos i’r targed a dderbynnir gan y diwydiant o 365 diwrnod. 

Ar hyn o bryd, mae 73% o’r fuches yn lloea o fewn 6 wythnos, fodd bynnag, mae’r fferm yn gweithio tuag 

at loea 90% o fewn 6 wythnos. 

Mae Phil yn defnyddio AI fel teclyn rheoli i gywasgu’r cyfnod lloea. Mae Phil wedi’i argyhoeddi bod treulio 

awr y diwrnod gyda’r technegydd AI yn gwirio’r fuches yn fwy gwerthfawr yn nhermau dadansoddi’r 

fuches a defnydd o amser, yn hytrach na mynd allan i’r cae bedwar neu bum gwaith y diwrnod i weld a 

ydynt yn mynd at y tarw neu redeg y risg o ddefnyddio tarw sy’n perfformio’n wael. Mae’r gwaith a wneir 

gyda’r technegydd AI yn golygu y gall Phil weithio tuag at ei nod o 90% o’r fuches yn lloea o fewn 6 

wythnos, a fydd yn gwireddu tua £4,000 y flwyddyn i’r busnes. 

Mae dileu BVD wedi golygu rhai costau cychwynnol, ond mae’r buddion yn gorbwyso’r gwariant 

cychwynnol yn sylweddol. Rhagwelir bod BVD yn costio rhwng £13 a £31 y fuwch ym Mhrydain. Mae 

effaith BVD, a buddion ei ddileu yn Lan fel a ganlyn: 

 Bu farw tri o loeau gorau Phil o ganlyniad i BVD, wedi’u prisio’n £700 y pen – colled o £2,100 i’r busnes. 

 Mae dileu BVD wedi arwain at ostyngiad radical mewn lefel niwmonia. Nid yw Phil wedi gorfod trin 

unrhyw anifeiliaid ar gyfer niwmonia ers dileu BVD o’r fuches. Mae hyn wedi lleihau defnydd o 

feddyginiaeth – roedd gwrthfiotigion yn costio £480 ar anterth yr haint. 

 Gwellodd LWG lloeau wedi dileu BVD o tua 10kg/pen dros 4 mis wedi diddyfnu wedi’i brisio yn 

£2.50/kg – mae hyn gyfwerth â chyfanswm o £2,500 ar gyfer 100 o loeau. 

 Cynyddodd y gwelliant mewn ffrwythlondeb o 82% i 95% o’r lloeau a fagwyd, gan arwain at 13 yn fwy 

o loeau wedi’u diddyfnu’n llwyddiannus, ar £700 y pen (budd o £9,100 i’r busnes) 

 

3 Adolygiad o’r Prosiect 

3.1 Nodau’r prosiect 

Prif nod y prosiect oedd gwella effeithlonrwydd buchod sugno drwy wella pwysau corff buchod aeddfed. 

Roedd tair prif agwedd i hyn: 

 Gwella effeithlonrwydd buchod (pwysau’r lloeau wrth ddiddyfnu fel % o bwysau gan roi mesur o 

effeithlonrwydd y fuwch) 

 Lloea heffrod cyfnewid yn ddyflwydd oed yn hytrach nag yn dair oed 

 Lleihau’r cyfnod lloea 

3.2 Canlyniadau profion a thrafodaeth 

Effeithlonrwydd Buchod (Pwysau Lloeau fel % o Bwysau Buchod) 

Cyfartaledd cyffredinol y fuches oedd 50.9% yn 2015. Mae’r tabl isod yn amlinellu nad y buchod trymaf 

yw’r mwyaf effeithlon yn Lan. Y buchod sydd o dan 550kg yw’r rhai mwyaf effeithlon yn y fuches. Mae 

gan fuchod sydd dros 650kg effeithlonrwydd buchod o dan 50%, ac mae hyn yn lleihau i 42% ar gyfer 

buchod sydd dros 750kg. 

 Nifer Pwysau Cyfartalog 
Buchod 

% 
Effeithlonrwydd 

Pwysau Diddyfnu 

Buchod ac eithrio buchod 
llo cyntaf 

    

< 550 7 525 55.8 293 

551 – 600 19 583 53.6 313 

601 – 650 14 623 52.3 326 

651 – 700 13 672 47.2 317 

701 – 750 6 721 43.8 316 

751 - 800 3 775 42.1 321 

Pan gymharir y 10 buwch drymaf gyda’r 10 buwch ysgafnaf, mae’n amlwg mai effaith fach sydd ar bwysau 

diddyfnu lloeau ac effaith anferthol ar effeithlonrwydd buchod. 

 

 10 Buwch Drymaf 10 Buwch Ysgafnaf 

  2014 2015 2014 2015 

Pwysau’r Fuwch 678 734 546 530 

Sgôr Cyflwr 3.2 2.8 2.2 2.2 

Pwysau Diddyfnu’r Llo 302 319 309 306 

Dyddiau hyd at ddiddyfnu 248 247 252 259 

Effeithlonrwydd buchod 43.4 44.5 57.7 56.6 

(Wedi’i addasu i 200 diwrnod) 36.1 37.2 47.4 47.3 

Mae buwch sy’n pwyso 700kg+ yn costio £50 ychwanegol y fuwch y flwyddyn i’w chynnal na buwch 

500kg1. Mae gan Lan 9 buwch sy’n pwyso dros 700kg. Byddai cyfnewid y rhain gyda buchod 500kg yn 

arbed £450 y flwyddyn i’r busnes, heb unrhyw golled mewn cynhyrchiant. 

Nodir, dros y ddwy flynedd ddiwethaf, bod y buchod ysgafnaf hefyd wedi diddyfnu ar sgoriau cyflwr is, 

sy’n awgrymu bod rheoli yn ôl sgôr cyflwr wrth ddiddyfnu yn hanfodol i sicrhau nad oes problemau’n codi 

yn y dyfodol megis oedi’r amser i ddychwelyd i’r tarw. 

 

Lloea dyflwydd oed ynteu tair oed 

O’r rheini sy’n cael eu lloeau cyntaf, roedd y rhai oedd yn lloea yn ddyflwydd oed yn 594kg ar gyfartaledd, 

a oedd yr un peth â’r rhai oedd yn lloea yn dair oed. Yr amrediad pwysau ar gyfer yr heffrod oedd yn lloea 

yn ddyflwydd oed oedd 536kg i 638kg ac i’r rhai oedd yn lloea yn dair blwydd oed oedd 536kg i 650kg. 

Dengys hyn bod yr anifeiliaid cyfnewid yn Fferm Lan yn barod i loea yn ddyflwydd oed. 

Roedd lloea o’r buchod oedd yn cael eu lloeau cyntaf yn dair blwydd oed yn 74kg yn drymach ar 

gyfartaledd na’r rhai oedd yn lloea yn ddyflwydd oed. Yr oed diddyfnu (pwyso) cyfartalog oedd 284 

diwrnod. Pwyswyd y rhai oedd yn cael yr ail/trydydd llo ar oedran cyfartalog o 247 diwrnod a’r buchod 

hŷn yn 252 diwrnod. Er bod y rheini oedd yn lloea yn ddyflwydd oed wedi diddyfnu lloeau ysgafnach ar 

gyfartaledd (74kg), maent wedi cael llo, flwyddyn yn gynharach ac, os cânt eu rheoli’n dda dros yr 

esgoreddau nesaf, byddant yn magu cyfanswm pwysau lloeau uwch dros eu hoes. 

Unwaith y bydd Phil yn cyrraedd y nod o fuches o 130, os all gael yr holl fuchod i gynhyrchu lleiafswm o 1 

llo'r flwyddyn am wyth mlynedd, gallai gadw ei raddfa cyfnewid i lawr i tua 12.5% y flwyddyn. Hynny yw, 

er mwyn cynnal niferoedd (ar y lefel buches o 130), dim ond 13 heffer y flwyddyn, yn lloea yn ddyflwydd 

oed, y byddai gofyn iddo eu magu (neu eu prynu i mewn, pe byddai angen). Byddai lloea’r heffrod hyn yn 

ddyflwydd oed (yn hytrach a thair blwydd oed) yn arwain at incwm ychwanegol o £6,000 y flwyddyn/y 

fuwch o’r anifeiliaid hyn. 

Gallai lloea ar yr oedran a argymhellir o 24 mis arwain at hyd at ddau lo ychwanegol i bob buwch dros ei 

hoes, a allai fod gyfwerth â £4,000 ychwanegol y flwyddyn ar gyfer buches cig eidion Cymreig o 25 ar 

gyfartaledd1. 

Mae 5% o fuches Lan bellach yn lloea yn 24 mis, a fyddai gyfwerth â bron i £3,000 o incwm ychwanegol 

i’r busnes (h.y. o oes llo/buwch ychwanegol)1. 

Pwysau Lloea 2016 

 Pwysau 

cyfartalog 

Pwysau lloeau 

cyfartalog 

Dyddiad lloea 

cyfartalog 

Effeithlonrwydd 

Heffrod yn lloea’n 3 oed  626kg 261.5kg 16/03/2016 41.6% 

Heffrod yn lloea’n 2 oed 547kg 231kg 16/04/2016 42.2% 

Yn 2016 fe wnaeth yr heffrod dyflwydd oed loea fis yn hwyrach ac maen nhw’n dal i gael pwysau diddyfnu 

yn fwy effeithlon na’r rhai tair oed, ynghyd â chynhyrchu llo ychwanegol yn eu hoes. Dyma’r rheswm bod 

y rhan fwyaf o ffigyrau yn cael eu haddasu i 200 diwrnod er mwyn gallu cymharu’n deg. Mae’n lleihau 

effaith amrediad lloea estynedig. Mae’r tabl nesaf yn dangos effaith addasu effeithlonrwydd y fuwch i’r 

diddyfnu 200 diwrnod. 

 

 2014 2015 

 Heb ei addasu Wedi’i addasu Heb ei addasu Wedi’i addasu 

Llo cyntaf 48.7 35.7 53.2 39.6 

Ail a thrydydd llo 46.5 39.5 46.4 39.3 

Buchod hŷn 52.7 42.2 52.2 43.4 

Gyda’r lloeau cyntaf, fe wnaeth 6 heffer loea’n ddyflwydd oed ac fe wnaeth 11 heffer loea’n dair oed. Mae 

eu ffigwr effeithlonrwydd wedi cymharu’n dda gyda’r ail a’r trydydd llo. Mae’r ffigyrau hyn yn helpu i 

gyfiawnhau canolbwyntio mwy o ymdrech ar loea heffrod yn ddyflwydd oed, yn hytrach na’u gadael nhw 

i ddechrau yn dair oed. 

 

 Heb ei addasu Wedi’i addasu 

Lloea’n ddyflwydd oed 45.5 35.4 

Lloea’n dair blwydd oed 57.6 41.9 

Mae’r symud i loea’n ddyflwydd oed yn ennill momentwm wrth gynhyrchu buchod sugno a gallai lloea’n 

iau leihau potensial twf dros oes, tra gellid cynnal defnyddio geneteg twf uchel drwy dad y fam a bydd yn 

dal i gael ei basio ymlaen i’r llo. 

Yn Lan, byddai cynyddu maint y fuches o 120 i 130 a lloea’r anifeiliaid newydd yn ddyflwydd oed (yn 

hytrach na thair oed) yn arwain at £6,000 y flwyddyn/y fuwch ychwanegol o’r anifeiliaid hyn1, wedi’i ffurfio 

o arbedion mewn costau magu a maint yr elw a gynhyrchir. 

Fodd bynnag, mae’n bwysig sicrhau nad yw unrhyw enillion mewn effeithlonrwydd buchod sugno drwy 

ddiddyfnu llo trymach yn digwydd ar draul cyflwr y corff fyddai’n cael effaith ddilynol ar ffrwythlondeb. 

Mae hyn yn llawer haws i’w reoli os yw 60%+ o’r fuches yn lloea yn y tair wythnos gyntaf. 

 

Lleihau’r cyfnod lloea 

Mae cyfrifiadau’r diwydiant yn dangos bod cyfnod lloea sy’n ymestyn y tu hwnt i 12 wythnos yn costio 

£3.50 y diwrnod y fuwch yn ychwanegol i fenter cig eidion, mewn costau llafur a phorthiant3 

Gwnaed y penderfyniad i gyflwyno AI i’r fuches yn y grŵp lloea cynharaf o fuchod. Mae hyn yn caniatáu 

defnyddio tadau nad ydynt yn derfynol i wella haeddiant genetig yr heffrod sy’n ymuno â’r fuches ar gyfer 

magu a gostwng cyfnod lloea’r grŵp hwn o 410 i 370 diwrnod. 

Mae buchod yn cael asesiad cyn-fridio dair wythnos cyn cychwyn y cyfnod gwasanaeth. Mae hyn yn 

cynnwys cyflwr y corff, gweithrediad ofarïaidd a glendid crothol. Y nod yw sicrhau bod buchod yn cylchdroi 

a’u dal i’r gwasanaeth cynharaf posib wedi lloea. 

Caiff buchod eu sganio 35 diwrnod ar ôl gwasanaeth i AI, a 6, 8 a 10 wythnos ar ôl i’r teirw fynd i mewn. 

Gwneir sesiwn sganio derfynol ddiwedd Tachwedd i wirio am unrhyw golledion. 

Mae’r tabl nesaf yn dangos, o ganlyniad i ddefnyddio system Rheoli Atgenhedlu Genus bod y gyfradd 

beichiogrwydd, y gyfradd beichiogi, gwasanaethau i bob beichiogrwydd a’r nifer cyfartalog o ddyddiau i 

feichiogi oll wedi gwella o 2013 i 2015. Mae cynhyrchiant y fuches yn dod yn fwy effeithlon. 

 
 

2013 2014 2015 

Cyfradd beichiogrwydd 31% 64% 72% 

Cyfradd beichiogi 58% 75% 78% 

Gwasanaethau i bob beichiogrwydd 1.7 1.3 1.3 

Nifer cyfartalog o ddyddiau i 
feichiogi 

100 88 82 

 

3.3 Dadansoddiad SWOT o’r Prosiect  

CRYFDERAU  Tyfu meillionen goch ynghyd â’r gallu i wneud silwair ynni a phrotein uchel a fydd yn 

cynnal cyfraddau twf o dros 1kg/y diwrnod ar ôl diddyfnu heb ddwysfwyd 

 Gwerth pedair blynedd o ddata ar bwysau buchod a lloeau a BCS 

 Mae’r buchod yn Lan yn rhai pwysau cymedrol (dan 650kg) gan fwyaf, ac maent yn 

gweithredu lefel dda o effeithlonrwydd h.y. diddyfnu llo sydd dros 50% o’u pwysau 

eu hunain 

 Magu llo sydd â thwf rhagorol, o bosib o ganlyniad i ddewis teirw EBV twf da i fagu 

llinell y fam, ond maent hefyd yn ymddangos i’w magu’n dda 

 Cofnodi EID llawn gyda chysylltiadau i raglen rheoli meddalwedd 

 Lloea’n ddyflwydd oed – magu cyfanswm pwysau lloeau mwy dros oes y fuwch 

                                                             
3 Basil Lowman, Arbenigwr Cig Eidion, SAC Consulting. 

 Mae lloea cywasgedig yn lleihau lledaenu afiechydon rhwng hen anifeiliaid ac 

anifeiliaid ifanc ac mae’n lleihau ymyraethau iechyd anifeiliaid - gan gael mwy o 

werth o amser y milfeddyg, dim ond angen dod â’r grŵp i mewn unwaith a gellir eu 

trin ar y cyd 

 Mae lloea cywasgedig yn cynhyrchu llwyth mwy cyfartal ar gyfer marchnata ac 

mae’n lleihau llafur 

 Mae sganio yn sylwi ar unrhyw faterion gyda buchod nad ydynt yn beichiogi, fel y 

gellir gweithredu’n gynharach 

 Mae gan loeau LWG uchel o laeth 

 Mae teirw a buchod yn cael asesiad cyn magu 

 Statws iechyd buches da 

 Yr holl fuchod i gael eu brechu gyda Bovilis BVD 4 wythnos cyn cael tarw 

 Yr holl loeau i gael eu tagio a’u tagio prawf ar ôl geni 

 5 llo o bob grŵp rheoli i gael eu gwaedu yn 9-18 mis oed 

 Buches BVD wedi’i hachredu gan gynllun iechyd gwartheg premiwm 

 Mae’r brechlyn niwmonia i loeau wedi’i addasu, yn sgil canlyniadau BVD 

amhendant ar y profion gwaed diwethaf 

GWENDIDAU  Mae nifer o newidiadau ar yr un pryd yn ei gwneud hi’n anodd penderfynu ar yr 

effaith fwyaf 

 Gall rhai meini prawf dethol megis twf fod ar draul ffrwythlondeb 

 Opsiynau cyfyngu organig e.e. cysoni 

 Mae amrywiaeth o feintiau buchod yn gwneud ffurfio dogned yn anoddach sydd o 

ganlyniad yn arwain at fuchod gordew a gordenau 

 Colli grym/llaethogrwydd hybrid yn y fuches 

 Cynnydd mewn gofynion llafur i AI 

CYFLEOEDD  Cynyddu lloea’n ddyflwydd oed 

 Mae heffrod yn Lan ar ddiwedd eu cyfnod llaetha cyntaf eisoes yn pwyso 

gymaint â chyfartaledd y fuches 

 Mae sgôr cyflwr corff heffrod wrth ddiddyfnu gystal â’r buchod aeddfed  

 Genomics 

 Bydd lleihau maint y fuwch yn cynyddu elw i bob hectar ac effeithlonrwydd 

porthiant 

 Marchnad gynyddol ar gyfer cig eidion sy’n pori ar wair 

 Cynnal cyfnod lloea o tua 365 diwrnod 

 Lloea’r holl heffrod yn ddyflwydd oed 

 Newid brid rhai teirw i gadw anifail wedi’i groesi i gynnal grym, llaethogrwydd 

hybrid, hyd cyfload byrrach, lloea haws. Mae hyn yn arwain at ddychwelyd yn gynt i 

feichiogi ac yn cadw’r cyfnod lloea’n isel 

 Cofnodi pa mor rhwydd oedd lloea i’r holl heffrod eleni i geisio cyfatebu ardal belfig 

a pha mor hawdd yw lloea 

BYGYTHIADAU  Y rhai sy’n lloea am yr ail a’r trydydd gwaith yw’r mwyaf effeithlon wrth gynhyrchu 

lloeau trymach, ond maent wedi gwneud hyn ar draul pwysau a chyflwr eu cyrff eu 

hunain  

 Mae’r fuwch yn blaenoriaethu cynhyrchu llaeth ar draul ei chyflwr ei hun a 

dychwelyd i feichiogi 

 Gallai lloea yn ddyflwydd oed effeithio ar hirhoedledd a maint aeddfed (gall trin 

buchod yn dda wedi lloea osgoi hyn) 

 Mae heffrod sydd wedi’u tyfu’n wael a/neu rhai anaeddfed yn dioddef risg uwch o 

loea anodd 

 Mae’n bosib na fyddai heffrod wedi tyfu ddigon erbyn paru 

 Bridiau cyfandirol sy’n aeddfedu’n hwyr 

 Mae cyfran isel o heffrod yn beichiogi i loea’n ddyflwydd oed 

 Risg o afiechydon gyda theirw sydd wedi’u prynu i mewn 

 Gellid effeithio ar gyfraddau twf os cymerir cyfradd twf dewis EBV yn rhy bell- 

Angen gallu gwerthu gwartheg stôr i besgwr a fydd yn tyfu ac yn pesgi 

 

3.4 Safbwynt y ffermwr am y prosiect 

Penderfynodd Phil wneud y prosiect hwn gan ei fod yn cyd-fynd â’r hyn sy’n ei ysgogi ar y fferm; yn y bôn, 

gweithio gyda’r anifeiliaid cig eidion i gael y gorau allan ohonyn nhw, am gyhyd â phosib. Mae ganddo 

ddiddordeb mewn pwysau a ffigyrau ac mae’n mwynhau dadansoddi’r data. Mae’n gweld hyn fel yr unig 

ffordd o fesur perfformiad mewn system cig eidion. 

Mae’r prosiect wedi adnabod nad yw buchod mwy o reidrwydd yn diddyfnu lloeau trymach, ac yn sicr nid 

ydynt yn gweithredu mor effeithlon â buchod ysgafnach. Dylai hyn helpu i argyhoeddi ffermwyr bod 

addasu eu geneteg gyda rheolaeth cylch cynhyrchu gofalus werth y drafferth, wedi’i gefnogi gan setiau 

data fferm go iawn. Dywed Phil ei fod bellach yn beirniadu perfformiad buchod unigol yn ôl ffigyrau, nid 

yn ôl y llygad. Mae’n chwilio am rai “sy’n gweithio’n dda nid yn edrych yn dda”. 

Y prif fater y mae Phil wedi’i brofi yw tarw diwerth; fodd bynnag, wrth sganio’r buchod llwyddwyd i sylwi 

ar hyn yn gynnar, heb effeithio ar y cyfnod lloea’n ormodol. Mae risgiau eraill yn cynnwys y llafur sydd ei 

angen gyda AI, fodd bynnag, mae tarw yn dal i fod ar gael wrth gefn. Mae Phil wedi cymryd pob cyfle i 

gynorthwyo gyda rhedeg y prosiect yn llyfn. Mae wedi prynu meddalwedd newydd ac yn credu ei fod wedi 

gwario’i arian orau ar system trin dda. Mae’n ei gwneud hi’n haws brechu ac ati yn fwy effeithlon, yn 

gyflymach ac yn fwy diogel. Mae hyn hefyd yn helpu i annog y milfeddyg i gymryd rhan lawn gyda sganio, 

asesiadau cyn bridio a thasgau milfeddygol eraill. Ni fyddai Genus wedi cymryd rhan heb gyfleusterau trin 

digonol yn sgil pryderon iechyd a diogelwch. 

Mae Phil yn llwyr fwriadu parhau gyda’r arferion hyn ac yn teimlo y dylai fod wedi trio lloea’n ddyflwydd 

oed sawl blwyddyn yn ôl. Byddai’n dymuno cynyddu amlder y pwyso os yn bosib, pe byddai amser a llafur 

yn caniatáu. 

Mae Phil wedi bod yn rhannu’r neges nad yw buchod trymach yn cynhyrchu lloeau mwy ac nad ydynt yn 

fwy effeithlon gyda’r gymuned ffermio ehangach drwy gyfarfodydd, diwrnod agored ar y fferm ac fel 

darlithydd yng Ngholeg Gelli Aur. Mae’n teimlo bod rhai o’r bobl sy’n bresennol yn cymryd y neges ond 

mae’n ansicr faint sy’n ei weithredu. Mae egwyddorion y prosiect yn bennaf yn addas ar gyfer y ffermwr 

cig eidion masnachol yn unig ac nid bridwyr pedigri. Nid yw’n meddwl bod digon o ffermwyr yn pwyso’r 

gwartheg, a dyma’r cam cyntaf y mae angen iddynt ei gymryd i fonitro perfformiad. Mae’n bosib y byddant 

yn sylweddoli nad yw buchod mwy yn cynhyrchu lloeau mwy, fodd bynnag, nid ydynt yn pwyso, yn cofnodi 

ac yn dadansoddi i wir werthfawrogi’r effaith y gall hyn ei chael ar berfformiad y busnes. 

3.5 Dadansoddiad Sensitifrwydd 

Byddai dadansoddiad sensitifrwydd ar rai o’r prif KPIs corfforol yn datgelu’r ffigyrau a ganlyn i gymharu 

gyda’r system gyfredol h.y. i ddangos gwelliant mewn perfformiad: 

 

 Eitem Newid Effaith ar Elw 

i. Nifer y lloeau a fagir bob blwyddyn pe 

byddai cyfansoddiad y fuches yn newid o 

100 o fuchod trymach i 130 o fuchod 

ysgafnach 

 

± nifer y 

lloeau 

Gwerth gwerthiant ar y lloeau 

ychwanegol neu’r llai o loeau a werthir 

neu a drosglwyddir, a allai fod gymaint â 

30 o loeau'r flwyddyn 

ii. Costau/buwch amrywiol i’r fuches ±  10% Gostyngiad mewn costau porthiant/y 

fuwch, gyda buwch fach i ganolig 

(ysgafnach) yn rhatach i’w rhedeg nag 

anifail mwy (trymach) 

 

iii.  Pwysau diddyfnu cyfartalog lloeau ±  Kg/llo 

x £x /kg 

Os yw’r pwysau diddyfnu’n uwch mae’n 

arwain at arbedion gyda chostau 

porthiant a chynnydd mewn kg a 

werthir. 

Os yw’r pwysau diddyfnu’n is, dylai 

allbwn kg dal i fod yn uwch yn sgil nifer 

cyffredinol uwch o loeau a werthir. 

iv. Effeithlonrwydd buwch y fuches ar 200 

diwrnod 

Cyfanswm pwysau lloeau ar 200/ 

cyfanswm pwysau’r buchod 

±  % Mesur corfforol o welliant mewn KPI 

v. Cost/y diwrnod magu oed lloea heffrod 

wedi’i dybio’n £1/y diwrnod dros lloea 

dyflwydd oed ar gyfer 10 heffer/y 

flwyddyn 

±  1 mis Cynnydd mewn allbwn gyda chynnydd 

bychan mewn costau, drwy fagu mwy o 

fuchod/yr ha/y flwyddyn 

 

3.6 Aliniad â nodau strategol y sector 

Mae’r gwaith hwn yn cyfrannu at amcanion strategol Sector Cig Coch Cymru, yn benodol yn ymwneud â: 

1. Chynyddu pwysau’r cig eidion a gynhyrchir gan bob buwch 

2. Lleihau’r cyfnod lloea cyfartalog 

3. Gwella effeithlonrwydd cynhyrchu a’i berthnasedd wrth gyflawni targedau newid yn yr hinsawdd 

4 Effaith ar y diwydiant 

4.1 Effaith ar y busnes unigol 

Am y rhestr gryno lawn o effaith y prosiect ar y busnes hwn, dylech gyfeirio at flwch Casgliadau’r Prosiect 

yn adran Crynodeb yr adroddiad hwn. 

Mae’r prosiect wedi datgelu nad yw buchod trymach yn talu ffordd yn Lan; mae’r ffigyrau wedi argyhoeddi 

Phil, a bellach mae’n gweithio tuag at leihau maint y fuwch, er mwyn rhedeg menter fwy proffidiol. 

Fodd bynnag, ni fyddai darparu buddion ariannol y prosiect yn hyfyw hyd nes bydd mwyafrif y fuches yn 

disgyn yn y categori dan 650kg. Yn sgil natur mewnbwn isel allbwn isel y busnes, fe gymer hyn beth amser. 

Heb wneud newidiadau mawr i’r system gynhyrchu a chadw niferoedd uchel o anifeiliaid cyfnewid (a 

fyddai’n cael effaith negyddol ar lif arian), fe gymer nifer o flynyddoedd i’r cynnydd parhaus mewn 

effeithlonrwydd buchod sugno drosi’n welliant sylweddol mewn perfformiad ariannol (h.y. yn dod drwy’r 

ffigyrau FBS). 

Nid yw hyn yn tynnu oddi ar y ffaith fod Phil wedi’i argyhoeddi’n llwyr ac yn gwbl ymroddedig i wella 

perfformiad y fuches drwy effeithlonrwydd buchod, ac mae’n gweld hyn fel yr allwedd i gyflawni system 

cig eidion broffidiol. 

 

4.2 Effaith ar y diwydiant ehangach 

Mae’r pwyntiau i’r diwydiant eu hystyried fel a ganlyn (darperir hyn yn adran Crynodeb yr adroddiad hwn 

hefyd). Maent yn cynnwys yr isod: 

Er bod buchod trymach yn edrych yn dda, mae ffigyrau Lan yn dangos nad ydynt yn ennill eu tamaid. 

Gall mynd i’r afael ag effeithlonrwydd buchod deimlo’n frawychus, ond gall camau bychain wneud 

gwahaniaeth mawr – dechreuwch drwy bwyso buchod a lloeau a defnyddio’r data i asesu perfformiad y 

busnes. Gosodwch dargedau dros dro, ac yna gweithiwch tuag at ddilyn y targedau a argymhellir gan y 

diwydiant4: 

• Lloea i bob buwch a heffer a roir i’r tarw – 95% 

• Buchod hesb – 5% neu lai 

• Buchod sy’n lloea yn y tair wythnos gyntaf – 65% 

• Cyfnodau rhoi i darw – 9 wythnos ar gyfer buchod a 6 wythnos ar gyfer heffrod 

• Cyfradd marw lloeau o enedigaeth i ddiddyfnu – llai na 3% 

• Lloeau a fagir – 94% (lloeau a fagir i fuchod a heffrod wedi cael tarw) 

• Cyfradd cyfnewid – llai na 15% 

 

Mae hi’n bwysig sicrhau nad yw unrhyw enillion mewn effeithlonrwydd buchod sugno drwy ddiddyfnu llo 

trymach yn digwydd ar draul cyflwr y corff gydag effaith ddilynol ar ffrwythlondeb. Mae hyn yn llawer 

haws i’w reoli os yw 60%+ o’r fuches yn lloea yn y tair wythnos gyntaf. 

Ni all nifer o fentrau cig eidion ddioddef newidiadau mawr yn gyflym. Mae Lan yn dangos bod mynd i’r 

afael ag effeithlonrwydd buchod yn yr hirdymor yn cael effaith uniongyrchol yn nhermau rhyddhau amser 

i ganolbwyntio ar agweddau eraill ar y fuches, megis sgorio cyflwr y corff, a bydd buddion ariannol 

sylweddol i hyn yn y tymor canolig i’r tymor hir. 

                                                             
4 http://www.qmscotland.co.uk/sites/default/files/QM2553SucklerHerd_A5Brochure_lr.pdf 

http://www.qmscotland.co.uk/sites/default/files/QM2553SucklerHerd_A5Brochure_lr.pdf

Mae’n bosib y byddai’n werth ystyried technolegau a ddefnyddir yn y diwydiant llaeth a theilwra’r 

arbenigedd honno i fod yn addas i’ch system cig eidion – ei wneud iddo weithio i chi. Mae’n bosib na 

fyddai defnyddio’r system Rheoli Atgenhedlu Genus yn addas i chi, ond ystyriwch ddefnyddio AI i helpu i 

leihau cyfnodau lloea ac optimeiddio cyfraddau beichiogi. 

Mae gan BVD effaith negyddol uniongyrchol ar berfformiad ariannol menter cig eidion. Rhagwelir bod 

BVD yn costio rhwng £13 a £31 y fuwch ym Mhrydain. Mae costau ei ddileu yn cael eu gorbwyso’n 

sylweddol gan y buddion, gyda gostyngiad mewn costau milfeddygol, cynnydd yn y lloeau a fagir, gwell 

enillion pwysau byw, a lleihad/dileu niwmonia o’r fuches. 

 

4.3 Effaith ar themâu trawsbynciol a blaenoriaeth Llywodraeth Cymru 

Newid yn yr hinsawdd 

Bydd gwella effeithlonrwydd cynhyrchu yn lleihau allyriadau nwyon tŷ gwydr yn enwedig gan fod mwy o’r 

buchod ysgafnach/llai yn dominyddu’r fuches gan gynhyrchu mwy o kg o gig. Mae’r prosiect hwn yn 

ymwneud yn uniongyrchol â’r thema hon, gyda Lan yn gweithio’n rhagweithiol i gyflawni buches sy’n 

perfformio’n effeithlon. 

Iechyd a Lles Anifeiliaid (AHW) 

Mae gwaith sylweddol wedi’i wneud yn Fferm Lan ac yn y digwyddiadau trosglwyddo gwybodaeth 

ynghylch BVD. Amlinellodd Phil fod yr holl faterion iechyd wedi gwella ers brechu ar gyfer BVD, ac mae 

cywasgu lloea wedi helpu i leihau nifer o faterion iechyd megis sgwrio a niwmonia. Defnyddir brechlyn 

niwmonia hefyd. Mae Phil hefyd yn sgrinio ar gyfer Clefyd Johne ac yn edrych i mewn i Rhinotracheitis 

Buchol Heintus (IBR). Mae Phil wedi mabwysiadu cynllun iechyd cynhwysfawr sy’n cael ei weithredu ar 

bob lefel bosib. Mae’r fuches hon yn rhan o gynllun iechyd Gwartheg Premiwm SAC. 

Er nad yw’r prosiect yn ymwneud yn uniongyrchol ag iechyd a lles, mae’r gwaith a wneir ar dynhau’r 

cyfnod lloea, defnydd o AI a dethol buchod nad ydynt yn cyd-fynd â’r amcanion perfformiad wedi cael 

effaith uniongyrchol ar AHW yn Lan. Bellach, mae gan Phil fwy o amser i’w dreulio gyda’r fuches, a gall roi 

mwy o sylw i fanylder ynghylch monitro statws iechyd y buchod a’r lloeau. 

Cenedlaethau’r Dyfodol 

Mae’r prosiect hwn yn annog defnydd o dechnoleg i ddadansoddi data i gadw buchod effeithlon. Mae 

mabwysiadu teclynnau o’r sector llaeth, a gwneud iddynt weithio i fusnes cig eidion yn dangos arloesedd, 

ac mae’n neges dda i’r diwydiant cig eidion ei hystyried. 

Mae rhedeg y fuches yn fwy effeithlon, rhyddhau amser ar gyfer gweithgareddau ychwanegol, naill ai o 

fewn busnes y fferm neu’r tu allan yn faes allweddol o ddiddordeb i genedlaethau’r dyfodol. Mae 

rhyddhau amser yn rhoi opsiynau i fenter deuluol, p’un a yw hynny’n amser i’w dreulio yn gwella’r busnes 

amaethyddiaeth craidd, neu’n cychwyn cynhyrchu incwm amgen ar y fferm neu oddi arni. 

Gyda dyfodiad Brexit, nid yw’r gallu i gael mynediad i farchnadoedd proffidiol diogel ar gyfer cynnyrch Cig 

Eidion Cymreig yn glir. Mae’r ansicrwydd hwn yn ysgogiad ychwanegol i gynhyrchwyr cig eidion redeg 

busnes mor wydn â phosib, gan wneud y mwyaf o berfformiad y fuches, lleihau costau i’r eithaf, a 

rhyddhau amser ar gyfer gweithgareddau cynhyrchu incwm ychwanegol. 

Trechu Tlodi 

Bydd cynhyrchu buchod mwy effeithlon yn gwella adenillion. Mae’r gallu i wella incwm ffermydd, neu 

ddatblygu incwm amgen, fel yr amlinellwyd yn flaenorol, yn cyd-fynd yn dda â themâu Llywodraeth 

Cymru. 

